
АУДИТОРЛЫҚ ҚОРЫТЫНДЫ

I. Кіріспе 

1.1. Аудиторлық іс-шараның атауы: «Облыстың стратегия және экономикалық даму басқармасында 2021 жылдың бюджетін жоспарлау және атқару кезінде бюджет заңнамасының сақталуына және Түркістан облысының 2021-2025 жылдарға арналған даму бағдарламасының іске асырылуына мемлекеттік аудит жүргізу» сыртқы мемлекеттік аудиті  

1.2. Мемлекеттік аудиттің мақсаты:   

1) Қазақстан Республикасының бюджет жүйесінің қағидаттарына сәйкес жергілікті бюджетті жоспарлаудың және атқару тиімділігі;

2) Мемлекеттік аудит объектілері қызметінің тиімділігі.
1.3.Мемлекеттік аудит объектісі:

	№
	Мемлекеттік аудит объектісінің атауы

	1
	«Түркістан облысының стратегия және экономикалық даму басқармасы» мемлекеттік мекемесі


        1.4.  Мемлекеттік аудитпен қамтылған кезең: 01.01.2021– 31.12.2021 жыл аралығы.
II.Негізгі (талдамалық) бөлік:

2.1.  Аудиттелетін саланың жай-күйін қысқаша талдау:
Түркістан облысы бойынша тексеру комиссиясының  мемлекеттік аудит объектілерінің 2022 жылға арналған тізбесіне сәйкес, «Облыстың стратегия және экономикалық даму басқармасында 2021 жылдың бюджетін жоспарлау және атқару кезінде бюджет заңнамасының сақталуына және Түркістан облысының 2021-2025 жылдарға арналған даму бағдарламасының іске асырылуына мемлекеттік аудит жүргізу» аудиторлық іс-шарасы бойынша  сыртқы мемлекеттік аудит  іс-шарасы 07.04.- 29.04.2022 жыл аралығында жүргізілді.

Аудиторлық іс-шара облыстың стратегия және экономикалық даму басқармасы мемлекеттік мекемесінде жүргізілді. 

Мемлекеттік аудиттің мәніне сәйкес Түркістан облысының 2021-2025 жылдарға арналған даму бағдарламасының іске асырылуына, 2021 жылғы облыстық бюджеттің жоспарлануына және мемлекеттік аудит объектісінің                    750 001 «Экономикалық саясатты, мемлекеттік жоспарлау жүйесін қалыптастыру мен дамыту саласындағы мемлекеттік саясатты іске асыру жөніндегі қызметтер» және 005 «Мемлекеттік органның күрделі шығыстары» бюджеттік бағдарламасы бойынша бюджеттен бөлінген қаржыларға тиімділік аудиті жүргізілді.

Жалпы, басқарма бекітілген ережеге сәйкес облыстың әлеуметтік-экономикалық даму басымдықтарын қалыптастыруға және қол жетуге ықпал ететін, мемлекеттік жоспарлау жүйесін іске асыру саласындағы бюджеттің негізгі параметрлері орындалған.


Түркістан облысының 2021 жылғы қаңтар-қыркүйекте ЖӨӨ көлемі                       1 858,8 млрд. теңгені құрады. НКИ – 104,7% (2020 жылғы қаңтар-қыркүйек – 1 478,0 млрд. теңге). Халықтың жан басына шаққандағы ЖӨӨ 904,2 мың теңге.

Экономикалық қызмет түрлері бойынша ЖӨӨ құрылымы: өнеркәсіп –       272,5 млрд. теңге, ауыл шаруашылығы – 352,2 млрд. теңге, құрылыс –                   127,6 млрд. теңге, көтерме және бөлшек сауда – 69,5 млрд. теңге, көлік және қоймалау – 216,0 млрд. теңге, жылжымайтын мүлікпен жасалатын операциялар – 159,9 млрд. теңге, басқалары – 661,1 млрд. тенге.

Аудит барысында бұзушылықтар мен кемшіліктер анықталмады.
Яғни, Түркістан облысының стратегия және экономикалық даму басқармасы тарапынан бюджетке түсетін түсім көздерін жоспарлау барысында алдағы уақытта негізділігіне мән беріліп, сапалы жоспарлануына назар аудару қажет.

Түркістан облысының стратегия және экономикалық даму басқармасының 2021-2023 жылдарға арналған бюджеттік бағдарламасы қорытындысы бойынша қол жеткізілмеген нысаналы индикаторларының, көрсеткіштерінің орындалуын қамтамасыз ету бағытында тиісті іс-шаралар атқарылып, нәтижелілік қамтамасыз ету бойынша тиісті жұмыстар атқарылуы тиіс.

Қазақстан Республикасы заңнамасының талаптары қатаң сақталуы тиіс.

      2.2. Мемлекеттік аудитттің негізгі нәтижелері
Мемлекеттік аудит іс-шарасы бойынша
Жалпы аудитпен 302 940,0 мың теңге қамтылды, оның ішінде 001 бағдарлама бойынша  301 261,0 мың теңге, 005 бағдарлама бойынша 1 679,0  мың теңге қамтылды. 
2.3. Облыстың негізгі әлеуметтік-экономикалық даму көрсеткіштерінің 2021 жылы орындалуын талдау

Өнеркәсіп. Облыста 707,8 млрд. теңгеге өнеркәсіп өнімі өндірілді, нақты көлем индексі 2020 жылдың сәйкес кезеңіне 103,6% құрады. 
Облыстағы өндірілген өнеркәсіп өнім көлемінің 49,3% үлесін құрайтын тау-кен өндіру саласында өндірілген өнім көлемі 349,3 млрд. теңгені құрады. 

Өңдеу өнеркәсібі (үлесі 42,4%) өнімінің нақты көлем индексі – 95,9%, немесе өнім көлемі 299,8 млрд. теңгені құрады. 

Электрмен жабдықтау, газ, бу беру және ауаны баптауда 49,4 млрд. теңгені немесе нақты көлем индексі – 136,2% құрады. 

«Сумен жабдықтау, кәріз жүйесі, қалдықтардың жиналуын және таратылуын бақылау» саласында 9,3 млрд. теңгенің өнімі өндіріліп, 2020 жылдың сәйкес кезеңіне 132,6% құрады. 

Аса маңызды өнімдердің ішінде ет – 23,1%-ға (11,2 мың тонна), өзгеде алкогольсіз сусындар – 56,7%-ға (41,6 млн. литр), төсек жаймалар – 37,2%-ға (18,8 мың дана), әк – 8,3%-ға (82,4 мың тонна) артты.

- Негізгі әлеуметтік-экономикалық даму көрсеткіштерінің өткен жылдармен  салыстырғандағы қарқыны 

Тексеру комиссиясымен негізгі әлеуметтік-экономикалық даму көрсеткіштерінің өткен жылдармен салыстырғандағы қарқынына жүргізілген талдау қорытындысы көрсеткендей, негізінен басты әлеуметтік-экономикалық көрсеткіштер бойынша өсу қарқыны байқалған.

- ЖӨӨ көлемі 2021 жылдың 9 айында 1 858,8 млрд. теңгені құрап, 2020 жылдың тиісті кезеңімен салыстырғанда 4,7%-ға артқан (2020 ж. 9 айында – 1 478,0 млрд.теңге). 

- Облыс халқының саны 2022 жылдың 1 қаңтарына 2 075,4 мың адамды құраса, 2021 жылдың 1 қаңтарына 2 044,7 мың адамды  немесе   101,5% құраған. 

- Өнеркәсіп өнім көлемі 2020 жылы 540,2 млрд. теңгені құраған болса, 2021 жылы 707,8 млрд. теңгені құраған  немесе 3,6%-ға артқан. 

- Өңдеу өнеркәсібіндегі өнеркәсіп өндірісінің индексінің жоспары – 101% болса, нақты – 95,9%-ға орындалған немесе өнім көлемі 299,8 млрд. теңгені құраған немесе 4,1%-ға төмендеген.

Жергілікті бюджетке түскен түсімдердің атқарылуын бағалау

Жергілікті бюджетке түсетін түсімдердің жоспарлануының  Қазақстан Республикасының бюджеттік және өзге де заңнамаларына сәйкестігін талдау

2021 жылға арналған облыстық бюджет түсімдерінің болжамын қалыптастыру барысында 2020 жылға арналған бюджеттің орындалу жоспарының мәліметтері, еңбек ақы қоры динамикасы, қоршаған ортаға эмиссия көлемі, су ресурстарын, орман пайдаланудың көлемі және жауапты уәкілетті органдардың басқа да мәліметтері ескерілген.

Жергілікті бюджет кірістерінің атқарылуын бағалау, оның ішінде:

- Жергілікті бюджетке түсетін салықтық түсімдердің жоспарлануының  Қазақстан Республикасының бюджеттік және өзге де заңнамаларына сәйкестігін талдау

2020 жылға арналған салықтық түсімдерінің болжамын қалыптастыру барысында 2019 жылға арналған бюджеттің орындалу жоспарының мәліметтері, еңбек ақы қоры динамикасы, қоршаған ортаға эмиссия көлемі, су ресурстарын, орман пайдаланудың көлемі және жауапты уәкілетті органдардың басқа да мәліметтері ескерілген.

Салықтық түсімдерді талдау, оның ішінде:

- жергілікті бюджетке түсетін салықтық түсімдердің жоспарлануының  Қазақстан Республикасының бюджеттік және өзге де заңнамаларына сәйкестігін талдау;

2020 жылға арналған салықтық емес түсімдерінің болжамын қалыптастыру барысында жауапты уәкілетті органдардың мәліметтері ескерілген.

Жергілікті бюджетке түсетін түсімдер бойынша бересі және артық төлемдер бойынша талдау

Облыстық бюджет пен аудан, қала бюджеттері арасындағы реттелетін салықтар бойынша бересі жылдың басымен салыстырғанда 863 324,6 мың теңгеге ұлғайып, 940 922,9 мың теңгені құраған, оның ішінде:

- төлем көзінен салық салынатын табыстардан ұсталатын жеке табыс салығы бойынша 569 144,9 мың теңге;

- әлеуметтік салық бойынша 371 778,0мың теңге;

Негізгі капиталды сатудан түсетін түсімдерді талдау

- негізгі капиталды сатудан түсетін түсімдердің жоспарлануының  Қазақстан Республикасының бюджеттік және өзге де заңнамаларына сәйкестігін талдау;

2020 жылға арналған негізгі капиталды сатудан түсетін түсімдердің болжамын қалыптастыру барысында 2019 жылға арналған бюджеттің орындалу жоспарының мәліметтері, және жауапты уәкілетті органдардың мәліметтері ескерілген.

Трансферттер түсімдерін талдау

2021 жылы трансферттер түсімі 838 141 857,0 мың теңгеде бекітіліп, жыл соңындағы түзетілген бюджеті 983 247 190,0 мың теңгені құрап, нақты          983 247 187,831 мың теңгеге толық және уақтылы орындалған.

Түркістан облысының 2021-2025 жылдарға арналған даму бағдарламасының іске асырылуын бағалау

«Түркістан облысын дамытудың 2021-2025 жылдарға арналған бағдарламасы» Түркістан облыстық мәслихатының 2020 жылғы 31 желтоқсандағы №55/576-VI шешімімен бекітілген.

Есепті кезеңде бағдарлама бойынша 24 нысаналы индикатор көзделген. 2021 жылдың қорытындысы бойынша 13 (56,5%) нысаналы индикаторға қол жеткізілген, 8 индикатор бойынша статистикалық есепті мерзімі келмеген, 2 индикаторға қол жеткізілмеген, бір индикатор бойынша жоспарлы мәні айқындалмаған.

Бағдарламаны іске асыру жөніндегі іс-шаралар жоспары Түркістан облысы әкімінің 2021 жылғы 28 қаңтардағы №17 шешімімен бекітілген.

ІІІ. Қорытынды бөлік

Мемлекеттік аудит объектісі бойынша жалпы тұжырымдар:

Көрсеткіштер: 2021 жылдың бюджетін жоспарлау және атқару кезінде бюджет заңнамасының сақталуына және Түркістан облысының 2021-2025 жылдарға арналған даму бағдарламасының іске асырылуын талдау және бағалау

Тексеру комиссиясымен негізгі әлеуметтік-экономикалық даму көрсеткіштерінің өткен жылдармен салыстырғандағы қарқынына жүргізілген талдау қорытындысы көрсеткендей, негізінен басты әлеуметтік-экономикалық көрсеткіштер бойынша өсу қарқыны байқалған.

ЖӨӨ көлемі 2021 жылдың 9 айында 1 858,8 млрд. теңгені құрап, 2020 жылдың тиісті кезеңімен салыстырғанда 4,7%-ға артқан (2020 ж. 9 айында – 1 478,0 млрд.теңге). 

Облыс халқының саны 2022 жылдың 1 қаңтарына 2 075,4 мың адамды құраса, 2021 жылдың 1 қаңтарына 2 044,7 мың адамды  немесе   101,5% құраған. 

Өнеркәсіп өнім көлемі 2020 жылы 540,2 млрд. теңгені құраған болса, 2021 жылы 707,8 млрд. теңгені құраған  немесе 3,6%-ға артқан. 

Өңдеу өнеркәсібіндегі өнеркәсіп өндірісінің индексінің жоспары – 101% болса, нақты – 95,9%-ға орындалған немесе өнім көлемі 299,8 млрд. теңгені құраған немесе 4,1%-ға төмендеген. 

Шағын кәсіпкерлік. Облыстың даму бағдарламасында тіркелген ЖӨӨ-дегі шағын және орта бизнес үлесі 21%-ға жеткізу жоспарланып, 2021 жылдың 9 айында көрсеткіш 21,4 %-ға немесе 398,3 млрд. тенгені құрады. 2020 жылдың тиісті кезеңімен салыстырғанда  (2020 ж. – 250,1 млрд. теңге) немесе 100%-ға орындалған.

Статистикалық есепке сәйкес, тіркелген шағын және орта субъектілерінің саны облыс бойынша 2021 жылы 149 383 бірлікті құрап, 2020 жылдың сәйкес кезеңімен салыстырғанда  (2020 жылы 145 638 бірлік) немесе 2,6%-ға артқан, оның ішінде жұмыс істеп тұрған субъектілердің саны 2021 жылы 144 778 бірлікті 2020 жылдың сәйкес кезеңімен салыстырғанда (140 605 бірлік) немесе 3 %-ға артқан.

Облыс бойынша тіркелген шағын және орта кәсіпкерлік субъектілерінің саны 2020 жылға қарағанда 3 745 бірлікке артқан болса, жұмыс істейтін  шағын және орта кәсіпкерлік субъектілерінің саны 4 173 бірлікке кеміген.

Ірі және орта кәсіпорындардың саны 2021 жылы 618 бірлікті құрап, 2020 жылдың сәйкес кезеңімен салыстырғанда (2020 жылы 630 бірлікті құрап) 12 бірлікке кеміген. 

Оның ішінде:

Табысты субъектілердің саны 2021 жылдың 4 тоқсанында 74 бірлікті құраған. Бұл көрсеткіш 2020 жылы 91 бірлікті құраған немесе 17 бірлікке кеміген. 

Залалды субъектілердің саны 2021 жылдың 4 тоқсанында 24 бірлікті құраған. Бұл көрсеткіш 2020 жылы 26 бірлікті құраса, немесе 2 бірлікке кеміген.

- Инвестиция саласы. Облыс экономикасын дамытуға 660,3 млрд. теңге инвестиция бағытталды, немесе 2020 жылдың тиісті кезеңінен 9,7%-ға кеміді. 

Мемлекеттік бюджет қаржыларының үлесі 31,8% немесе 209,8 млрд. теңге, меншікті қаражаттары 55,4% немесе 366,1 млрд. теңге, қарыз қаражаты  12,8% немесе 84,4 млрд. теңгені құрады. 

Негізгі капиталға салынған инвестициялардың едәуір үлесі өнеркәсіп (27,7%), жылжымайтын мүлікпен жасалатын операциялар (19,5%) және өнер, ойын-сауық және демалыс (12,7%) салаларына келеді.

- Құрылыс. Құрылыс жұмыстарының көлемі 322,9 млрд. теңгені, немесе өткен жылдың тиісті кезеңіне 104,1% артқан.

- Тұрғын үй құрылысын дамытуға 121,8 млрд. теңге инвестиция бағытталған, немесе өткен жылдың сәйкес кезеңіне 133,1% құрады.

Пайдалануға берілген тұрғын үйдің жалпы алаңы 823,8 мың шаршы метрді құрап, өткен жылдың тиісті кезеңіне 112% құрады.

2021 жылғы қаңтар-желтоқсанда пайдалану-ға берілген тұрғын үйдің жалпы алаңы 823,8 мың шаршы метрді, оның ішінде жеке құрылысшылар салған 544,1 мың шаршы метрді құрады. Пайдалануға берілген тұрғын үйдің нақты көлемінің индексі 2020 жылғы қаңтар-желтоқсанға қарағанда 112% құрады.

Тұрғын ғимараттардың жалпы алаңы 1 шаршы метр құрылысына орташа нақты шығындары 111,2 мың теңгені және халық салған тұрғын үйдің шаршы метрі 86,1 мың теңгені құрады.

- Ауыл шаруашылығы 2021 жылғы қаңтар-желтоқсанда ауыл шаруашылығы жалпы өнімінің көлемі 906,5 млрд. теңгені құрады, бұл өткен жылдың деңгейінен 1,7%-ға артқан. Оның ішінде өсімдік шаруашылығы өнімі тиісінше 537,0 млрд. теңге (100,7%), мал шаруашылығы өнімі – 361,9 млрд. теңге (103,3%). (2020 жылы қаңтар-желтоқсанда НКИ-105,1%).

Облыс шаруашылықтарының барлық санаттарында 250 мың тонна ет сатылды (104,2%) (тірі салмақта), 764,8 мың тонна сүт (102,2%), 226,8 млн. дана жұмыртқа (104,8%) өндірілді.

2022 жылғы 1 қаңтардағы жағдай бойынша шаруашылықтың барлық санаттарында ірі қара мал саны 1 129,6 мың басты немесе өткен жылдың деңгейіне 100,1%, қой мен ешкі – 4 777 мың басты немесе 103,8%, жылқы – 389,9 мың басты немесе 103,4%, түйе – 35,0 мың басты немесе 102,1%, шошқа – 4,2 мың басты немесе 75,9%, құс – 2 297,1 мың басты немесе 103,5% орындалған.

- Жалдамалы қызметкерлер саны (кәсіпкерлікпен айналысатын шағын кәсіпорындарды қоспағанда) 2021 жылы 147,6 мың адамды құраса, 2020 жылы  146,0 мың адамды құрап, 1,6 мың адамға артқан.

Жекелеген салалар бойынша атап айтқанда:

- Білім беру саласында 2021 жылдың қаңтар-желтоқсан айларында 140,3 мың адам жұмыс істеген. Бұл көрсеткіш 2019 жылы 136,4 мың адамды құрап, 3,9 мың адамға өскен.
- Әлеуметтік саладағы мәселелердің ішінде мектепке дейінгі білім беруге қатысты, орта білім беруге қатысты, оның ішінде инклюзивтік біліммен қамту, апатты және 3 ауысымды мектептердің санын азайту сияқты бағытта жұмыстар жалғастыруды қажет етеді.

Өңіріміздің әлеуметтік-экономикалық дамуын жақсарту мақсатында Мемлекеттік және Үкіметтік бағдарламалар іске асырылуда. Оның ішінде, білім саласы бойынша Қазақстан Республикасында білім беруді және ғылымды дамытудың 2020 – 2025 жылдарға арналған мемлекеттік бағдарламасын атап өтуге болады.

Бюджет кодексінің 72-бабының 2-тармағына сәйкес, 2020 жылдың 14 қазанында облыстық бюджет комиссиясының қарауына 2021-2023 жылдарға арналған облыстық бюджеттің соңғы жобасы енгізіліп, хаттамасы түзілген.

Бұдан әрі, облыстық стратегия және экономикалық даму басқармасымен 2020 жылдың 30 қыркүйегінде бюджет жобасы облыс әкімдігінің қарауына ұсынылған. Мұнда, Бюджет кодексінің 72-бабының 6-тармағы (мемлекеттік жоспарлау жөніндегі жергілікті уәкілетті орган облыстық бюджеттің, республикалық маңызы бар қала, астана бюджеттерінің жобасын облыстың, республикалық маңызы бар қаланың, астананың жергілікті атқарушы органдарының қарауына ағымдағы қаржы жылының 1 қазанынан кешіктірмей ұсынады) басшылыққа алынған.

Бюджет кодексінің 75-бабының 1-тармағын басшылыққа ала отырып, 2020 жылдың 14 қазанында облыстық мәслихаттың қарауына ұсынылған.

Бір мезгілде Қазақстан Республикасының 2015 жылғы 12 қарашадағы «Қоғамдық кеңестер туралы» заңына сәйкес, облыстық қоғамдық кеңестің қарауына ұсынылған. 

 Сондай-ақ, Қазақстан Республикасы Үкіметінің 2016 жылғы 16 қазандағы «Нормативтік құқықтық актілерді әзірлеу, келісу және мемлекеттік тіркеу қағидаларын бекіту туралы» 568 қаулысына сәйкес, бюджет жобасын жария талқылау үшін ашық нормативтік құқықтық актілердің интернет-порталында орналастырылған.

Осылайша, қолданыстағы заңнамалардың тиісті тармақтарының талаптарын сақтай отырып, бюджетті қалыптастыру кезеңінде жариялау, талқылау жүйелі түрде жүргізілген.

2021 жылға арналған облыстық бюджет 2020 жылдың 11 желтоқсанында облыстық мәслихаттың №54/557-VІ шешімімен бекітіліп, жыл барысында 7-рет нақтыланған (облыстық мәслихаттың 4.02.2021 жылғы №2/9-VІІ, 19.03.2021 жылғы №3/22-VІІ, 21.04.2021 жылғы №5/43-VIІ, 18.06.2021 жылғы №7/58-VІI, 9.09.2021 жылғы №9/84-VІI, 9.11.2021 жылғы №12/144-VІI және 10.12.2021 жылғы №13/121-VІI шешімдерімен нақтыланған) және 16-рет бюджетке түзету енгізілген. 

Көрсеткіш: бюджеттік бағдарламалардың орындалу тиімділігі және мемлекеттік аудит объектісінің Қазақстан Республикасының заңнамасының нормаларын сақтауын бағалау (бюджетттік бағдарламалар бойынша игерілу пайызымен бірге бюджеттік бағдарламалардың тікелей нәтижесіне жеткізудің пайыздық ара қатынасы)
Түркістан облысының стратегия және экономикалық даму басқармасының 2021-2023 жылдарға арналған бюджеттік бағдарламалары басқарма басшысының 2020 жылғы 20 желтоқсандағы №54 н.қ. бұйрығымен бекітіліп, 23.04.2021 жылғы №15 н.қ., 13.09.2021 жылғы №31 н.қ.,   09.11.2021 жылғы №49 н.қ., 20.12.2021 жылғы №53 н.қ. жылғы бұйрықтарымен өзгерістер енгізілген.

Бюджеттік бағдарламаларда жоспарлы кезең, бюджеттік бағдарлама әкімшісінің коды мен атауы, бюджеттік бағдарламаның коды мен атауы, бюджеттік бағдарламаның басшысы, бюджеттік бағдарламаның нормативтік құқықтық негізі, бюджеттік бағдарламаның сипаттамасы (негіздемесі), бюджеттік бағдарламаның түрі, бюджеттік бағдарламаның мақсаты, бюджеттік бағдарламаның міндеттері, бағдарламаны іске асыру жөніндегі іс-шаралар және жоспарлы кезеңдегі іске асырылу мерзімі, тікелей нәтиже көрсеткіштері, түпкілікті нәтиже көрсеткіштері, бюджет қаражатының көлемі туралы ақпараттар қамтылған.

Қазақстан Республикасы Қаржы министрлігінің «Бюджеттік мониторинг жүргізу нұсқаулығын бекіту туралыә 2016 жылғы 30 қарашадағы №629 бұйрығының 21-қосымшасына сәйкес бюджеттік бағдарламалардың (кіші бағдарламалардың) іске асырылуы туралы есебі түсіндірме жазбасымен бірге әзірленіп, уәкілетті органға мерзімінде ұсынылған.

Басқармада бухгалтерлік есеп жүргізу «1С бухгалтер»  бағдарламасымен жүргізілген. Басқармада бухгалтерлік есепті жүргізу және қаржылық есептілікті жасау анықтығы және дұрыстығына аудит жүргізу барысында мекеменің бухгалтерлік есебінде операциялар мен оқиғалар Қазақстан Республикасы Қаржы министрінің 2010 жылғы 15 маусымдағы №281 бұйрығымен бекітілген Мемлекеттік мекемелердің бухгалтерлік есеп шоттарының жоспары  негізінде көрсетілген және ҚР Қаржы министрінің 03.08.2010 жылғы №393 бұйрығымен бекітілген Мемлекеттік мекемелерде бухгалтерлік есепке алуды жүргізу қағидаларына сәйкестендірілген.

3.1 Мемлекеттік аудит барысында қабылданған шаралар:

Мемлекеттік аудит жүргізу барысында шаралар қабылданбады. 

3.2 Мемлекеттік аудит нәтижелері бойынша тұжырымдар:
Өнеркәсіп өнім көлемі 2020 жылы 540,2 млрд. теңгені құраған болса, 2021 жылы 707,8 млрд. теңгені құраған  немесе 3,6%-ға артқан. 

Өңдеу өнеркәсібіндегі өнеркәсіп өндірісінің индексінің жоспары – 101% болса, нақты – 95,9%-ға орындалған немесе өнім көлемі 299,8 млрд. теңгені құраған немесе 4,1%-ға төмендеген. 

Облыс бойынша тіркелген шағын және орта кәсіпкерлік субъектілерінің саны 2020 жылға қарағанда 3 745 бірлікке артқан болса, жұмыс істейтін  шағын және орта кәсіпкерлік субъектілерінің саны 4 173 бірлікке кеміген.

Ірі және орта кәсіпорындардың саны 2021 жылы 618 бірлікті құрап, 2020 жылдың сәйкес кезеңімен салыстырғанда (2020 жылы 630 бірлікті құрап) 12 бірлікке кеміген. 

Оның ішінде:

Табысты субъектілердің саны 2021 жылдың 4 тоқсанында 74 бірлікті құраған. Бұл көрсеткіш 2020 жылы 91 бірлікті құраған немесе 17 бірлікке кеміген. 

Залалды субъектілердің саны 2021 жылдың 4 тоқсанында 24 бірлікті құраған. Бұл көрсеткіш 2020 жылы 26 бірлікті құраса, немесе 2 бірлікке кеміген.

Яғни, Түркістан облысының стратегия және экономикалық даму басқармасы тарапынан бюджетке түсетін түсім көздерін жоспарлау барысында алдағы уақытта негізділігіне мән беріліп, сапалы жоспарлануына назар аудару қажет.

Түркістан облысының стратегия және экономикалық даму басқармасының 2021-2023 жылдарға арналған бюджеттік бағдарламасы қорытындысы бойынша қол жеткізілмеген нысаналы индикаторларының, көрсеткіштерінің орындалуын қамтамасыз ету бағытында тиісті іс-шаралар атқарылып, нәтижелілік қамтамасыз ету бойынша тиісті жұмыстар атқарылуы тиіс.

Қазақстан Республикасы заңнамасының талаптары қатаң сақталуы тиіс.

Жалпы, Мемлекеттік аудит объектісі Түркістан облысының 2021-2025 жылдарға арналған даму бағдарламасының іске асырылуына, 2021 жылғы облыстық бюджеттің жоспарлануына және экономикалық саясатты, мемлекеттік жоспарлау жүйесін қалыптастыру мен дамыту саласындағы мемлекеттік саясатты іске асыру жөніндегі қызметтері мен мемлекеттік органның күрделі шығыстары бюджеттік бағдарламасы бойынша бюджеттен бөлінген қаржыларын пайдалану тиімділігі жеткілікті деңгейде екендігі жөнінде тұжырым жасауға болады.
3.3 Мемлекеттік аудит нәтижелері бойынша ұсынымдар мен тапсырмалар:

1. «Облыстың стратегия және экономикалық даму басқармасында 2021 жылдың бюджетін жоспарлау және атқару кезінде бюджет заңнамасының сақталуына және Түркістан облысының 2021-2025 жылдарға арналған даму бағдарламасының іске асырылуына мемлекеттік аудит жүргізу» аудиторлық іс-шарасы бойынша аудиторлық қорытындыны бекітуге ұсынамын.

2. Жалпы аудиторлық іс-шара бойынша мемлекеттік аудит объектісінің бюджет қаржыларын пайдалану тиімділігі жеткілікті деңгейде екендігі танылсын. 
3. Түркістан облысының стратегия және экономикалық даму басқармасы» мемлекеттік мекемесінің басшысына:

1) Облыс бюджетін жоспарлау және атқару кезінде бюджет заңнамасының сақталуын, бюджетке түсетін түсім көздерін жоспарлау барысында алдағы уақытта негізділігіне мән беріліп, сапалы жоспарлануына назар аудару және Түркістан облысының стратегия және экономикалық даму басқармасының 2021-2023 жылдарға арналған бюджеттік бағдарламасы қорытындысы бойынша қол жеткізілмеген нысаналы индикаторларының, көрсеткіштерінің орындалуын қамтамасыз ету бағытында тиісті іс-шаралар атқарылып, нәтижелілік қамтамасыз ету бойынша тиісті жұмыстар атқарылу ұсынылсын.
Жоғарыда көрсетілген ұсыным бойынша қабылданған шаралар туралы мәліметтер 2022 жылдың 1 тамызына дейін Түркістан облысы бойынша тексеру комиссиясына жолдансын.
 4. Аудиторлық қорытынды бойынша ақпарат облыстық мәслихатқа жолдансын.
3.4 Қосымша:

Мемлекеттік аудит нәтижелері бойынша анықталған бұзушылықтар мен кемшіліктердің жиынтық тізілімі.

Тексеру комиссиясының  мүшесі                              Ә.Сихымбай
